
Vendim i Këshillit të Mediave të Shkruara të Kosovës ndaj 

ankesës së Blerim Myftiut kundër Sinjali.com 

 

Këshilli i Mediave të Shkruara të Kosovës në mbledhjen e tij 

të mbajtur më 11 shkurt 2020, shqyrtoi ankesën e Blerim 

Myftiut kundër Sinjali.com lidhur me artikullin me titull 

“Mjekët e Spitalit Amerikan i thanë çojeni në shtëpi se 

kthjellet, pacienti pësoi infarkt sapo hipi në veturë”, dhe 

mori këtë: 

- Ankesa miratohet pjesërisht.  
 

 

 

 

 



 

 

A R S Y E T I M I 

 

 

Ankuesi pretendon që media ka publikuar shkrimin i cili ka 

përdorë të pavërtetat, përdorim i shprehjeve denigruese dhe 

për asnjëherë media nuk e ka marr në konsideratë dhe as që e 

ka pyetur ankuesin në lidhje me pretendimet që i ka shkrimi, 

pra nuk i është dhënë e drejta për t’u përgjigjur. Ankuesi 

pretendon që përmes botimit të shkrimit është shkel Kreu II 

(Raportimi i së vërtetës) dhe Kreu IV (E drejta për t’u 

përgjigjur) pika 3. Ankuesi ankohet për një seri të tre 

shkrimeve një pas një. 

 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të ankesës KMShK gjen se ankesa është pjesërisht 

e bazuar. 

 

Për shkak se ankuesi ka të drejtën që të paraqes ankesë kundër 

medias së shkruar, meqë media ka përmendur disa herë emrin e 

tij përgjatë shkrimeve që ka botuar në lidhje me një trajtim 

spitalor. Shkrimet janë rrëfime të një-anshme të një qytetari 

që pretendon se prindi i tij është keq-mjekuar në një spital 

privat dhe akuzon në disa raste ankuesin për mos dhënie të 

trajtimit të mirë sipas standardeve. Në shkrime janë botuar 

shumë dokumente mjekësore të përgatitura nga mjekë të 

reparteve të ndryshme të spitalit, që konstatojnë më shumë 

gjendjen e pacientit. Shkrimet pretendojnë se kanë disa 

audio-incizime dhe se nga ato janë nxjerr dhe botuar bisedat, 

por në asnjë nga shkrimet nuk janë paraqitur audio-incizimet 

që t’i dëgjojë publiku. Spitali në një shkresë të tij nuk e 

mohon se prindi i personit që intervistohet nga media ka qenë 

i shtruar si pacient në Spital. Në shkrime përmenden disa 

pretendime të cilat nuk kanë asnjë bazë, përpos deklarimit të 

njërës palë. Fakti se gjendja e pacientit është keqësuar nuk 

dëshmohet me asnjë dokument apo vërtetim mjekësor. Po 

ashtu pretendimi se pacienti është trajtuar më pas në 

Maqedoninë Veriore, nuk dëshmohet po ashtu me asnjë dokument 

në asnjë nga shkrimet e botuara. Andaj KMShK gjen se përmes 

botimit të këtyre shkrimeve nuk është raportuar e vërteta, 

përkatësisht është bërë shkelje e Kreut II të Kodit të 

Mediave. 

 



KMShK, vlerëson se media nuk ka bërë shkelje të Kreut IV (E 

drejta për t’u përgjigjur)të Kodit të Mediave. Pasi që media 

i ka dërguar pyetje organeve kompetente të Spitalit Amerikan. 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

 

Këshilli i Mediave të Shkruara të Kosovës 


